
To framifrå medarbeidarar sluttar nå 

sitt arbeid som tilsette i kyrkja i Sirdal. 

Det er Henning Huseby Jansen og Tone 

Marit Bjørnestad. Dei fortener begge 

stor takk for innsatsen, og dei har fått 

det lenger ut i bladet, men det er like-

vel grunn til å markera det her! 

Henning har gjort ein stor og flott jobb 

innan dei mange arbeidsområda som 

ligg til det å vera kyrkjeverje i Sirdal. 

Han er ganske stillfaren, men grundig 

og arbeidsam, slik at ting vert ordna og 

kjem på plass slik dei skal. Kyrkjer og 

kyrkjegardar er i god stand og har fått 

ei rekkje forbetringar i tida hans her.  

På vegne av fellesrådet har han og den 

viktige rolla som arbeidsgjevar med 

personalansvaret, og han har vore ein 

god sjef å ha for dei andre tilsette. Eit 

godt arbeidsmiljø er ein føresetnad for 

at verksemda skal gå godt. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

 

 

 

                          

Vi i redaksjonen vil spesielt takka han 

for det glimrande samarbeidet vi har 

hatt om Kyrkje og kultur i Sirdal. Denne 

utgåva er nr. 1 i årgang 7. Henning har 

vore hjå oss i fem år og har såleis hatt 

ansvaret for å «sy» bladet i hop for dei 

fleste utgåvene. Det kan han vera stolt 

av! 

Tone Marit har på si side også gjort ein 

glimrande jobb både som kyrkjetenar 

og reinhaldar i Tonstad kyrkje. Ryddig, 

reint og fint og fritt for snø fram til inn-

gangane har det alltid vore når kyrkja 

skal brukast, også kvardagar når det til 

dømes er korøvingar. Fine friske blo-

mar har og vore på plass til gudstenes-

tene. 

Vi takkar igjen både Henning og Tone 

Marit og ynskjer dei lukke til vidare 

framover!  

   Lars Audun Fodstad 

Takk! 

 

 

 
 

 
 

 
 

 

 

Pippi sin påskesang 
 

 
 
 

 

 

 
 
 

 
 

«Og jula varer helt til påske! Nei det 

er ikke sant, nei det er ikke sant. For 

der imellom kommer fasten!» 

 

Det var gjennom filmen om Pippi at 

jeg for første gang begynte å tenke på 

sammenhengen mellom julefeiringen 

og påskehøytiden. Jeg skjønte ikke 

hva fasten var, men puttet penger på 

den lilla fastebøssen vi fikk utdelt i 

kirken. Vi lagde fastelavnsris og malte 

påskeegg på skolen. På søndagsskolen 

tegnet vi grønne palmegrener og den 

tomme graven. 

 

Å lære påskebudskapet gjennom teg-

ning, form og farge er viktig. Symbo-
ler fra evangeliet dryppes inn i hver-

dagen vår og kan skape en dypere 

forståelse av løftet om frelse til alle 

mennesker, selv om vi bare forstår det 

stykkevis og delt.  

 

Fastetidens mål er å skape rom for 

bønn, stillhet og bibellesing. I fasten 

skal jeg gruble på kontrasten mellom 

Pippis fraværende far som seilte jor-

den rundt, og vitnesbyrdet om Gud 

vår Far som er alle steder til samme 

tid, og mer nærværende enn vi kan 

fatte.  

 

Slik Jesus sa det selv: «Og se, jeg er 

med dere alle dager inntil verdens 

ende». Matt 28, 20. 

 

God påske! 

Anne Margrethe Ree Sunde 

påskeprest i Øvre Sirdal 

Ei aksjonsgruppe legg til rette for ei mil-
jøveke i månadsskiftet mai/juni 2018. 
Målet er at alle me som bur eller ferie-
rar i Sirdal skal føla oss stolte over kor 
rein og fin kommunen vår er. 
Skal me lukkast, er me avhengige av 
støtte og engasjement. 
Grunneigarane har eit stort ansvar for 
søppel på sine eigedommar, men det er 
lett å sjå at dei ikkje har eineansvar. Når 
dei stiller eigedommen til disposisjon 
for løyper og stiar, vil det vera urett om 
me forlangar at dei skal rydda søppel 
langs desse. Langsmed offentlege vegar 
er det utfordrande å finna kven som skal 
halda det søppelfritt. 
Denne aksjonen vil vera særleg oppte-
ken av gamalt skrot og gamle vrak, t. d. 
bilar, traktorar, jordbruksutstyr, cam-
pingvogner, komfyrar, vaskemaskinar, 
kjøleskap o.l. Me vil sterkt oppmoda 
eigarane til å få slike fjerna. Er det no-
kon som treng hjelp til det, vil miljøak-
sjonen vera med å finna fram til gode 
løysingar. IRS vil stilla med stor bil i 
aksjonsveka og henta slik skrot på avtal-
te oppsamlingstadar. 

 Miljøtipset: Hald Sirdal rein! 
Det er med glede me tek mot mel-
ding om behov for hjelp som må vera 
meldt inn til aksjonsgruppa ved Sven 
Sandvik i Sirdal kommune innan 
23.april. 
Initiativet til aksjonen var det to enga 

sjerte søppelplukkarar som tok; Eva 
Tennfjord og Kate Tjomlid. Så har dei 
fått med seg Sirdal Bygdekvinnelag 
(Solveig Marie Ådneram), Sirdal Næ-
ringsforeining (Steinar Skretting), Sir-
dal bondelag (Tor Arne Liland) og Sir-
dal historielag (Magnar Undheim). 
Sirdal kommune støttar aksjonen og 

Sven Sandvik er deira talsmann. Han er 
plan- og miljøkonsulent. 
 Aksjonen er mellom  anna støtta av kyr- 
 kja i Sirdal, skulane, barnehagane,  
 idrettslaga og Sirdalsløyper. 
 Gjennom næringsforeininga har ulike 

 firma sagt at dei vil vera med. Det er  
 særleg viktig at bygg- og anleggs-   
 bransjen engasjerer seg, og at avfalls- 
 handteringa er god. 
 Me oppmodar alle til å ta eit ekstra 
initiativ i løpet av desse aksjonsdagane.  

Aksjonsdagar: 30. mai – 2. juni. 

 
 
 

Tekst og foto: Miljøaksjonsgruppa 

Miljøaksjonsgruppa består av frå venstre Sven Sandvik, Tor Arne Liland, Solveig Marie Ådneram, Kate 
Tjomlid, Magnar Undheim og Eva Tennfjord. 

Altartavlene våre: Kvævemoen kapell 

 

vakre er at kvar enkelt som ser altar-
teppet,  gjerne oppdagar nye ting som 
ein kjenner att i eige liv. 

For mange av oss er det ein vane å gå inn i kyrkjer når vi er på reiser.   
Sørover i Europa kan ein bli ståande mållaus lenge og berre  

ta inn alt det vakre, særleg i katolske kyrkjer.  

Her i nord er kyrkjekunst 
meir neddempa , likevel 
kan ei altertavle vera ei 
andeleg oppleving. I Sirdal 
har me fire kyrkjer frå ulike 
byggjeår og med ulik ut-
smykking. 
 

Øvst, i Kvævemoen kapell, 
har me ikkje malt altertav-
le, men ein billetvev av 
Else Marie Jakobsen. Den 
kom opp i 1984, før var  
der eit malt bilete. 
Tittelen på  kunstverket  
er: «Graven brast».  Vi ser 
den oppstandne  Jesus 
med grava bak,  både gra-
va og veven har korsform. 
Vi ser også dei naglemerka 
hendene og føtene til Je-
sus. Nedre del av teppet 
har mørkare fargar og  
meir dramatiske figurar. 
Kunstnaren brukte gjerne 
det for å beskriva liding, 
død, avgrunn. Øvre teppe-
del er lysare rundt den 
gullfarga glorien. Her er og 
somarfulgar som symboliserer det nye 
liv og kvite duer som i kyrkja er symbol 
på Den heilage Ande.  Noko av det     

Tittelen på altarteppet i kapellet er «Graven brast».  

«Ulltepper» som kyrkjekunst? 
I starten var ikkje alle samde om at 
«ulltepper» kunne brukast til kyrkje-
kunst og konkurrera med maleria. En-
kelte av kyrkja sine leiande menn på 60-
talet såg på vevnad som brukskunst, 
ikkje til kyrkjeutsmykking.  Else Marie 
Jakobsen fortel at det derfor gjorde 
godt ved innviinga i Varden kyrkje, der 

denne diskusjonen gjekk høgt, å lesa frå 
2. Mosebok der Gud befalte Moses:  
«Tabernaklet skal du gjera av ti tepper 
av fint, tvunne lingarn og blå, purpur-
raud og karmosinraud ull; du skal gjera 
dei med kjerubar på,  i kunstveving»  
Tydelegare arbeidsinstruks kan vel ikkje 
mange ha. 
 
Tilknytning til staden 
Altarteppa åt kunstnaren har gjerne ei 
tilknytning til kyrkja og landsdelen dei  
tilhøyrer. I sjømannskyrkja i Dubai  er 
altarteppet  hav, fiskegarn, tankbåt , 
kors, anker og hjarte, teppet heiter: « 
Guds menighet .» 
I Borge kyrkje i Lofoten heiter teppet:  

«Tydelegare arbeids-
instruks kan vel ikkje 

mange ha.» 

«Jesus i nordlys». Der er det ein sigrande 
Jesus som omfamnar oss, med  
bakgrunn av nordlys.   
 
Også i Fevik arbeidskyrkje i Grimstad er 
nærleiken til havet ein referanse i val av 

motiv,  
tittelen 
er: 
«Jesus 
stiller 
stor-
men». 
 
Sam- 
stundes 
som 
kunst-
naren  
la ned 
mykje 
innsats 

og innleving i altarteppa sine, var ho  
oppteken av kvinnene sin kunst og kor 
lite den kom til utrykk . Ho vann konku-
ransen om utsmykking av realfagsbyg-
get på universitetet i Bergen. Over tre 
grå råbetongvegger heng no vevnaden 
«Den røde tråd». Her har ho vove inn 
den gløymde historia til kvinner frå 
gamalt av og fram til vår tid. Fragment i 
teppet syner kvinnearbeid til ulike ti-
der. Renninga er 5250 trådar og  den er 
synleg mellom tettvovne biletparti . Slik 
har ho fått fram ein viktig del av histo-
ria slik at realfagstudentar dagleg ser 
den og forhåpentlegvis reflekterer  
over den daglege dosen kunst. 
Her ser vi kunstnaren på ei utstilling. 

Teppet  heiter «vest er vest» og er hen-
nar kommentar til det vestlege men-
neske som er fanga i si gullbelagte  

hole, i spindelveven ho kallar materialis-
men si svøpe. Mennesket i hola vil ikkje 
bli fri, det vil berre gjera hola større og 
vakrare. 
 
«Krig og fred» på Arkivet 
Else Marie Jakobsen laga og store verk 
der ho viser historia til Vest-Agder un-
der krigen, teppet med tittelen «Krig og 
fred» finn vi på Arkivet i Kristiansand. 
Det er så fullt av gjenkjenneleg historie 
at kvar skuleklasse bør få skriva ei opp-
gåve om teppet før dei dreg på skuletur. 
Kvadraturen var eit tema ho laga fleire 
teppe om. Ho var glad i byen sin, men 
då dei gjorde forandringar ho mislikte, 
laga ho Kvadraturteppet med store hol i. 
Mange offentlege bygg på Sørlandet har 
hennar kunst, det er verdt å kikka næra-
re på når ein ser dei. 
Vi i Sirdal skal vera glade og stolte fordi 
me har det vakre altarteppet på Kvæve-
moen . Difor er det spennande å finna 
ut meir om denne store kunstnaren.   
Sjå «Agderkultur»  - om Else Marie Ja-
kobsen sine bildetepper, og mykje anna 
om kunsten hennar.  
  

Tekst: Solbjørg Tjørhom 
Foto: Lokale kyrkjekontor / privat 
Foto altarteppet i Kvævemoen kapell:  
Per Magne Sinnes  

«Jesus i nordlys», Borge kyrkje i Lofoten. 

Fakta om Else Marie Jakobsen 
 

 Fødd 1927 - død 2012 

 Budde i Kristiansand  

 Stor kunstnar, ein av Noregs største  kyrkjekunstnarar 

 Ho laga 33 altartepper, frå Bodø i nord til sjømannskyrkja i Dubai i sør. 

 I Stavanger finst altartepper frå henne i Varden, Bekkefaret og  
 Vardeneset.  

 På Sørlandet er ho representert  i mange kyrkjer og andre offentlege rom.    

Påskeprest i Øvre  
Sirdal for andre gong 
Vi er svært glade for at Anne Margrethe 
Ree Sunde blir påskeprest i Øvre Sirdal 
også i 2018, slik ho var det i fjor.  
Anne Margrethe er ordinert prest og  
arbeider som personalrådgivar ved  
Stavanger bispedømmekontor.  

Anne Margrethe er gift og har tre barn frå 
3-9 år.  
Ho har mykje erfaring frå barne- og ung-
domsarbeid i KRIK, Normisjon og Misjons-
kirken Norge, og ser fram til å vere påske-
prest i Sirdal også denne påska. 
 

Vi ønsker Anne Margrethe og heile  
familien velkommen attende! 

Øksendal er ein av dei gardane som 
fyrst vart busett i Sirdal. Vi veit i alle fall 
at det budde folk der så tidleg som 
omlag 400 - 500 e. Kr. Men så seint 
som i 1730 åra blei garden omtala 
som “tungvunden”, med skog berre til 
husbehov og jord nok til å fø ein hest, 
24 kyr og 40 sauer. Men etter den tid 
har mykje ny jord blitt lagt under plo-
gen, og i dag er det 16 gardsbruk på 
Øksendal. Sal av livdyr og slakt saman 
med fiske av aure og snarefangst har 
frå gamalt av vore ei viktig kjelde til 
inntekt for folka som budde der. 
 
Garden fekk eigen skole i 1864, telefon 
i 1930 og straum i 1940 frå privat 
elektrisitetsverk. 
Skolen blei seinare , for omlag 30 år 
sidan,nedlagt på grunn av lågt elevtal 
og elevane blei overførte til skolen på 
Tonstad. Bilveg fekk garden først i 
1942. Før det gjekk storparten av 
trafikken med båt på Sirdalsvatnet. 
Namnet vart før uttala Yksndal og har 
namn etter elva Yksna. Yksna tyder 
okse på gamalnorsk. 
 
Det er gjort mange funn frå gamalt av 
på garden. Det mest kjende er nok dei 
to halsringane som vart funne i 1944. 
Dei er laga av gull og veg 430 gram og 
vart truleg smidd heilt attende 
i vikingtida. Nokre meiner at dei kan ha 
blitt lagt der av Astrid, mor til Olav 
Trygvason, som i ca år 870 måtte røma 
frå garden Obrestad på Jæren til Sveri-

Gardsnamn i Sirdal: Øksendal 

ge og kanskje kom vegen om Virak og 
Øksendal. 
Kjent er og soga om “Hyrmennene på 
Øksendal”. Her vert det fortalt om dei 
tre hyrmennene (hirdmenn) som tente 
i livvakta til kongen i Skotland. Men for 
omlag 800 år sidan røva dei ein stor 
gull- og sølvskatt frå kongen og rømde 
over havet og kom til slutt til 
Øksendal. Sagnet fortel at eit stort kjer 
(tønne) som i dag stend på garden til 
Bergljot Øksendal Mikalsen skal ha til-
høyrt hyrmennene. Ei undersøking med 
den såkalla C- 14 metoden viser at kje-
ret er kring 800 år gammalt. Det skal og 
liggja ein stor skatt nedgraven i ura nær 

garden, men denne skatten har aldri 
blitt funnen. 
 
Elles heiter det frå gamalt at folka på 
Øksendal var særs stae og stødige folk, 
og då ikkje minst jentene. Dei gjorde 
ikkje anna enn dei sjølv ville. Difor hei-
ter det mellom anna i gardsrimet om 
Øksendal: 
 

“Du tar aller oksa dei Øksendal,  
 

dei løybe ‘kje udan dei sjæl vill”. 

 
  Tekst:  Steinar Tjomlid 
   Foto:   Sven-Egil Testad 

Familievenleg aktivitetsdag på Kvæven 
Det er klart for ny aktivitetsdag på Kvævemoen påskeaftan, 31.mars kl 12.00 - 16.00.  

Aktivitetane er varierte; dette er ein dag for både små og store. 

Både fastbuande og turistar er velkomne! 
 

På programmet står mellom anna: 
 Skirenn for barn kl.12.00-14.00, Infosenteret (kr 50,-) 

 Eggmåling for barn og vaksne, Infosenteret (kr 50,-) 

 Hundekøyring med polarhundar, golfbana 12.00-15.00 (kr 100,-) 

 Husflid på Fjellmuseet 

 Matsal: Grillmat på golfområdet. Vafler og kaffi på Infosenteret 

 Kvæven minigård er open frå 12.00-15.00. Riding, stell av dyr,  

 snekkarverkstad med meire (kr 100,-) 

 Familiesamling utanfor kapellet kl 13.30 ved påskeprest Anne  

 Margrethe Ree Sunde 

 Lysbildeforedrag i kapellet kl 15.00 ved Per Magne Sinnes og Magnar 

Undheim: «Liv i Sirdalsheiene». (kr 50,- Inntektene går til bistandsarbeidet til House of Bahati) 

Aktivitetsdagen vert arrangert i samarbeid mellom Sirdal sokneråd, Sirdal Huskyfarm, Kvæven minigård, Sirdal 

Husflidlag, Sirdal historielag, Sirdal kommune og Sirdal fjellgolf.  
 

Kyrkja sitt program i Øvre Sirdal elles i påska: 

Skjærtorsdag 29.mars kl 10.45:  Påskeandakt Ålsheia skisenter 

Skjærtorsdag 29.mars kl 20.00:  Nattverdgudsteneste Lunde kyrkje 

Langfredag 30.mars kl 13.00:  Friluftsgudsteneste Kvinen turisthytte 

Langfredag 30.mars kl 18.00:  Påskevandring utanfor Kvævemoen kapell 

1.påskedag 1.april kl 11.00:  Påskedagsgudsteneste Kvævemoen kapell 

Kirkens Nødhjelp sin årlege  

FASTEAKSJON  

finn stad tysdag 20.mars kl 17.00  
og litt utover kvelden. 

Ta godt i mot konfirmantane og  
andre som kjem med bøsser! Tema i år 

er: «Ja, vi elsker dette vannet»  

Det blir ny songkveld i Haughom  

kapell fredag 13.april kl 19.30. 
Firkløveren og Sirdalskameratene blir med, 

og det blir  

òg allsong.  

Kollekt.  
 

Vel møtt! 
 

Sissel Agathe Bø 

Ny kyrkjetenar i Tonstad kyrkje 
Etter 10 år som kyrkjetenar, fann Tone Marit Bjørnestad tida inne til å overlate 
stafettpinnen vidare til ein annan. Soknerådet er glad for at Ingve Nord-Varhaug 
søkte stillinga, og han tek over som kyrkjetenar i Tonstad kyrkje i midten av mars. 
Mange kjenner Ingve som dagleg leiar på Tonstadli i mange år. Han kjem frå Jæren, 
men har budd i Sirdal sidan sommaren 1997.  
Reinhaldsdelen av Tone Marit sin jobb, blir det Reda Staneviciene som overtek. 
Reda kjem frå Litauen, og bur på Liland. Ho har òg ansvar for reinhaldet i Kvæve-
moen kapell. 
Soknerådet er svært glad for at både Ingve og Reda har takka ja til å overta etter 
Tone Marit. Vi vil samstundes nytte høvet til å takke Tone Marit for flott innsats 
gjennom mange år! 

Bildet er frå «Vi syng jula inn»  like før jul. 

Gløymt kontantar? 
Ingen problem!  
No kan du gi kollekt i 
alle kyrkjene våre med 
VIPPS! 

 

Gåva du gir, går til det føremålet som 

er kunngjort i gudstenesta, og vert 

belasta bankkortet ditt  

(Visa eller MasterCard) 
 
 

 

 

 
 

 

 

 

 

Du kan nytte appen VIPPS.  

Appen kan lastast ned frå AppStore 

for iPhone og Google Play for andre 

telefonar. Du treng ikkje ha konto i 

DNB for å nytte VIPPS. 

 

Slik gjer du for å innstallere VIPPS:  

- Gå inn på AppStore el. Google Play 

- Søk etter  appen VIPPS 

- HENT, INNSTALLER og ÅPNE 

- Følg bruksanvisninga, steg for steg 
 

Slik kan du gi kollekt med VIPPS: 

- Åpne appen, og slå PIN-koden din  

- Trykk på + teiknet oppe til høgre 

- Trykk Send penger 

- Søk opp namn på den kyrkja du er i 

- Skriv inn beløp du ønsker å gi 

- Trykk Neste oppe i høgre hjørne 

- Gjennomfør betalinga ved å trykke  

   Betale nedst på skjer men  
 

Takk for gåva! 

 Ingve overtek som 
kyrkjetenar i Ton-
stad kyrkje etter 
Tone Marit, i  
midten av mars.  
Foto: Henning 
Huseby Jansen 

Vårkonsert med Blandakoret i Tonstad kyrkje 

Sirdal Blandakor ønsker velkomen til vår-
konsert torsdag 3.mai kl. 19.00 i Tonstad 
kyrkje. 
Det blir både korsong og allsong, og litt 
andre innslag. Vi trur det blir ein fin kveld 
der vi kan "synge våren inn" i lag. Vel møtt! 

Kyrkjeverja takkar av 
Etter nøyaktig fem år takkar Henning Huseby Jansen av som kyrkjeverje i Sirdal  
i slutten av mars. Han kom frå teneste som skuleungdomsprest i Laget / ung-

domsprest i Farsund. Nå er han klar for sokneprestjobb i Farsund.  

Det  er viktig for Henning å presisera 
at han ikkje søkjer seg frå jobben som 
kyrkjeverje, men til ein ny jobb. Han 
kunne godt tenkt seg å vore mykje 
lengre i Sirdal. Men det går færre 
«tog» etter som ein blir eldre, og nå 
følte han at det var hans tog som 
kom. Dessutan blei han også oppmo-
da om å søkja stillinga i Farsund.  
- Eg er jo eigentleg prest, og har nok 
alltid sett for meg at eg på eit eller 
anna tidspunkt ville tilbake som prest, 
seier han sjølv. 
 
Veldig interessant jobb! 
Han var litt usikker på kva han gjekk 
til  då han byrja som kyrkjeverje i Sir-
dal, sjølv om han tidlegare hadde ar-
beidd saman med kyrkjeverjer. Men 
det har gått endå betre enn han ven-
ta. 
- Det har vore veldig interessant å 
jobba som kyrkjeverje, mellom anna 
fordi jobben er svært variert. Det er 
mange ulike arbeidsoppgåver, og ing-
en dagar er like. Oppgåvene spennar 
frå personalansvar, ansvar for kyrkje-
bygga, gravplassane, økonomi  og 
mykje anna. Ein del av desse opp-
gåvene var nye for meg, og eg har 
lært mykje på desse åra. 

Utfordrande med rekruttering 
Det har vore utfordringar i jobben, 
mellom anna å finna folk til dei ulike 
funksjonane i kyrkja.  No har han slett 
ikkje vore åleine om denne jobben, og 
det har heldigvis løyst seg godt med 

dugande arbeidarar både til reinhald, 
kyrkjetenararoppgåver, trusopplæ-
ring, kyrkjemusikk, og nå sist den nye 
kyrkjeverja som tek over i mai.  

Det har vore mange gleder i arbeidet. 
Henning syner til møte med mennes-
ke i samband med gravferder, frivilli-
ge i kyrkjelyden, og eit svært godt 
samarbeid med kommunen. Dette 
gjeld både politikarar og administra- 

 
 
 

Oppsyn med kyrkjene er mellom oppgåvene til ein 
kyrkjeverje. Det er mykje teknisk utstyr i kyrkjene 
som skal vedlikehaldast og sjåast etter.  

Soknerådet tilsette 14.februar Yngve Bjørn Søyland som ny 
kyrkjeverje i Sirdal. Han byrjar i stillinga 15.mai. Yngve seier 
dette om seg sjølv:  

 

 
 

 

 
 

 

 

 

 
 

«Jeg er 59 år og oppvokst i Bærum. Jeg bor på Vestre Åmøy 
og har vært kirkeverge i Rennesøy kommune i 9 år. Jeg har 
også hatt en periode som kirkeverge i Nordkapp kommune i 
Finnmark. 
Min kjære kone heter Inger Kari og er fra Gjesdal. Hun jobber 
i Det norske misjonsselskap, NMS. Vi har leilighet på Kvæven 
og jeg gleder meg til å bli mer kjent med kommunen og me-
nighetslivet i Sirdal. På fritiden trives jeg i fjellet, på golfba-
nen og med en kaffekopp med familie og gode venner». 
 

Kyrkje og kultur vil kome attende med ein nærare presenta-
sjon av  den nye kyrkjeverja i neste nummer av bladet.  

Den nye kyrkjeverja 

over tenesta som sokneprest i Far-
sund! 
Tekst og foto: Sven-Egil Testad 

lagt ned 
for kyr-
kjelyden 
vår. Me 
ville gjer-
ne hatt 
deg leng-
er hos 
oss, men 
har for-
ståing for 
det valet 
du har 
teke. Så 
får du 
også vera 
nærare familien, og det unnar me 
deg! 
Så må du ha lukke og Guds signing  

sjonen. Han nemner spesielt eit særs 
godt samarbeid med eining for kul-

tur, som mellom anna gjer at ein 
saman kan gje ut bladet du no les i, 
«Kyrkje og kultur i Sirdal». Han gler 
seg òg over den positive utviklinga i 
ungdomsarbeidet med Trafo og sku-
lelaget. Felleskyrkjeleg arbeid er òg 
framståande. «Eg kjem til å sakna 
Sirdal, og sirdølane!».  
 

Likevel gler han seg til å ta fatt på 
prestegjerninga på ny, å møta men-
neske i alle livssituasjonar, i glede og i 
sorg. Han ser òg fram til å fokusera 
meir på å forkynna den gode bodska-
pen om Jesus Kristus. 
 

Kjære Henning: Me er så glade for dei 
åra du var her, og arbeidet du har 



Kyrkje og kultur i Sirdal 12 

Aktuell kulturkveld i Sirdal kulturhus 
 

 

Det blir ny kulturkveld  tysdag 10. april kl. 1900 på 
Sirdal kulturhus. Journalist og kommentator Tom 
Magne Hetland skal innleie om temaet " Folke-
kyrkja  si rolle i det moderne samfunnet".  Kva vil 
det seie å vere folkekyrkje, ikkje statskyrkje, i eit 
fleirkulturelt samfunn?   
Hetland har vore redaktør i Stavanger Aftenblad 
og er no kommentator i avisa. Han er ein mykje 
brukt foredragshaldar.  
På kulturkvelden vert det høve til spørsmål og 
samtale. Blandakoret blir med og syng, og det blir 
ei enkel servering. Vel møtt! 

 
 
 

 
 

 
 
 

 
 

 
 

 
 
 

 
 

 

Kommentator Tom Magne Hetland. Foto: Stavanger Aftenblad 

Vil du abonnere på «Kyrkje og kultur i Sirdal»?  Les korleis her! 
I bladet «Kyrkje og kultur i Sirdal» kan du lese om stort og smått som skjer i Sirdal, intervju med folk som bur her 
eller har budd her, du kan få vite meir om gardsnamn i dalen og når det skal vere gudsteneste i kyrkjene våre. Ord-
føraren har si eiga spalte, kva som går på kino eller når Tonstadbadet er 
ope  - alt dette finn du i bladet.    
Alle husstandar i Sirdal får bladet gratis tilsendt i posten. For andre er 
det  mogleg å bestille bladet mot ein kontingent på kr 150,- pr år.  
Då får du bladet fire gonger i året heim til deg, eller til hytte- 
adressen din, det er opp til deg. Det er sjølvsagt og mogleg å  
bestille bladet som ei gåve til utflytta born eller andre. 
  
For å bestille bladet, kan du ringe eller sende ein sms til 97633127,  
sende ein mail til post@sirdal.kyrkja.no eller sende brev til Kyrkje  
og kultur, Sirdal sokneråd, Pb 133, 4441 Tonstad.  
Vi treng namn og adresse, og eventuelt namn på givar dersom det er ei 
gåve. Velkomen som lesar!  



Kyrkje og kultur i Sirdal 13 

Soknerådsmøter i 2018 
Soknerådet har normalt sju møter i året. 
Rådet tek opp mange viktige saker som 

mellom anna gjeld trusopplæring for barn 
og unge, kva organisasjonar som skal få 
takkoffer, drift og vedlikehald av dei fire 
kyrkjebygga våre, gravplassane, økonomi 

og rammene for dei tilsette i kyrkja.  
Og mykje meir.  

 

§9 i Kirkeloven seier at rådet 
”skal ha sin oppmerksomhet henvendt på 
alt som kan gjøres for å vekke og nære det 

kristelige liv i soknet”.   
 

Møtene vert stort sett haldne på Kyrkje-
senteret kl 09.00, men av og til andre sta-
der og tider. Møtene er åpne, og er i 2018 

lagt på følgjande datoar: 24.januar, 
14.februar, 14.mars, 2.mai, 13.juni, 

5.september, 17.oktober og 
28.november.  

Besøk frå misjonsprosjektet vårt i Spania 
Soknerådet har søkt - og fått - midlar frå Bispedømerådet sine såkalla Sør-Nord-
midlar. Pengane skal brukast til å styrke kontakten mellom kyrkja i Sirdal og 
misjonsprosjektet vi støttar i Spania. For to år sidan reiste ei gruppe på 16 frå 
Sirdal for å besøke prosjektet, og no er det altså tid for dei å koma til oss. Form-
ålet med besøket er å styrke banda mellom oss, og gi kvarandre inspirasjon. 
Besøket vil finne stad 7-10.juni i år. Det kjem fire personar frå Spania, mellom 
anna leiarane for arbeidet Mona og Hany (til høgre på bildet). Vi vil vise dei den 
fine plassen vi bur på, og det som er spesielt med Sirdal. Dei blir med på mi-
sjonsmøte fredag kveld på 
bedehuset, ungdomssamling 
med TRAFO på laurdag og 
misjonsgudsteneste i Ton-
stad kyrkje søndag føremid-
dag. Der vil NMS og soknerå-
det skrive under ei forleng-
ing av misjons-avtalen med 
støtte til prosjektet. Det 
kjem meir om besøket i nes-
te nr av K&K. 

Friluftsgudsteneste med NATURLOSTUR   
Kristi Himmelfartsdag 10.mai  

På Sandvand i Gyland, i krysset mellom Fv 466 og Fv 42 heilt nord i Flekkefjord kommune, ligg eitt av dei mest interessante 
gardsanlegga i Vest-Agder. Det er Eilif Sandvand Galdal som eig garden, og gjestfri som han er, inviterer han til omvising og 

tur i nærområdet. Dagen tek til med friluftsgudsteneste på tunet kl 
11.00. Ta med stol. Skulle det bli dårleg vèr, blir gudstenesta innom-
hus. Etter gudstenesta blir det omvising i langhuset, og deretter ein 
gåtur på om lag 3 kilometer i det flotte området kring Sandvand. 
Turen egner seg for alle, også med barnevogn.  Ta med eigen mat 
og drikke. Det blir felles matpause i programmet. 
Langhuset eller låna på Sandvand er over 40 meter langt og har 
heile 12 rom/funksjonar på rekke og rad: stove, forstove/kammers, 
kjøkken/bryggerhus, svol, fjøs for kyr, stall, sauefjøs, aggegolv/
aggtrev, høyløe, låve, kornlåve og lagerrom. Den heilt spesielle byg-
ninga er datert til slutten av 1820-åra. Sandvand-anlegget er freda, 
og det har vore gjort omfattande restaureringsarbeid her.  
Vel møtt til ein spennande Kristi Himmelfartsdag 10.mai! 

Foto: Avisen Agder 



Fjellbutikken AS 
Storås 3, 4443 Tjørhom, tlf 38370010  
Epost: narbutikken.fjellbutikken@narbutikken.no 
 
GP Tjørhom  
Svartevatn, 4443 Tjørhom, tlf 38371241 
E-post: joker.sinnes@joker.no 
 
Infoskjermen 
E-post: support@infoskjermen.no 
www.infoskjermen.no 
 
Kjell Hergot  - digitalisering av bilder/filmer 
Guddal 21, 4440 Tonstad 
tlf 971 68 647 
E-post: k-hergot@online.no 
 
Omlidbutikken AS 
Sirdalsveien 6114, 4440 Tonstad, tlf 38371857  
mobilnr 90818973  
narbutikken.omlid@narbutikken.no 
 
 

Kyrkje og kultur i Sirdal 14 

Sageneset feriesenter AS 
4443 Tjørhom, tlf 38371300 
E-post: feriesenter@sageneset.no 
www.sageneset.no 
 

Sinneshyttå AS 
Tlf. 38 37 74 22, mob. 977 29 183 
E-post: tor.sigve.vik@sinneshytta.no 
www.sinneshytta.no 
 

Sira-kvina kraftselskap 
Pb 38, 4441 Tonstad, tlf 38 37 80 00 
E-post: post@sirakvina.no 
www.sirakvina.no 
 

Sirdal Huskyfarm 
Ousdal, N-4440 Tonstad | Norge 
Telefon +47 38 37 18 62— +47 482 86 044 
E-post: hallo@sirdalhuskyfarm.no 
www.sirdalhuskyfarm.no 
 

Sirdal Regnskapslag 
Postboks 113, 4441 Tonstad 
tlf 38377490, e-post: post@srlag.no,  
www.srlag.no 
 

Sirdal bilverksted 
Sirdalsveien 3846, 4440 Tonstad 
tlf  38370070 E-post: post@sirdalbil.no 
 

Tveit og Tjomlid 
Buveien 2, 4440 Tonstad 
tlf. 915 13 408 
E-post: post@oftnb.no 
 

Tonstad Bakeri AS 
Tonstadvegen 20 A, 4440 Tonstad,  
tlf 38370122  
E-post: bagaren@online.no 
 

Tonstadli ferie, kurs og misjonssenter 
Litleli 45, 4440 TONSTAD 
tlf 38377480 mob. 918 61 534 
E-post: post@tonstadli.no    www.tonstadli.no 
 

Ådneram skitrekk 
Sirdalsvn. 8894, 4443 Tjørhjom, mob 99441144  
E-post: post@aadneram-skitrekk.no 
www.aadneram-skitrekk.no 

Takk til våre støtteannonsørar for viktig økonomisk støtte: 

 

Verksemd på Tonstad bedehus 
 Mars 

13.03-18.03 Møtveke IMF 
Søndag 18. kl 19.30 Kveldsmøte 
Torsdag 22. kl 19.30 Bønesamling 
Søndag 25. kl 11.00 Familiesamling  
 
 

April 
Torsdag 5. kl 19.30 Bønesamling 
Søndag 8. kl 19.30 Møte NLM 
Torsdag 12. kl 19.30 Nattv.samling 
Søndag 15. kl 19.30 Møte NMS 
Tirsdag 17. Jentekveld 
Søndag 22. kl 11.00 Storsamling  
Torsdag 26. kl 19.30 Bønesamling 
Søndag 29. kl 19.30 Møte NLM 
 

Mai 
Torsdag 3. kl 19.30 Bønesamling 
Lørdag 5. Sprell Levende Eliastunet 
Søndag 6. kl 11.00 Storsamling 
Torsdag 10. kl 12.00 Familiedag 
Ersdalstun 
Søndag 13. kl 19.30 Møte NLM/IMF 
Torsdag 17. kl 17.00 Uformell Fami-
liesamling 
Mandag 21. kl 17.00 Storsamling  
Torsdag 31. kl 19.30 Bønesamling 
 

Juni 
Søndag 3. kl 17.00 Storsamling  
Fredag 8. kl 19.30 Misjonskveld med 
representantar for Barcelonaprosj. 
Søndag 17 17.00 Sommaravslutning  

Tonstad Søndagsskole 
Søndagsskole når det er storsamling  
Tonstad Yngres - fredagar kl. 19.00 
Trafo - laurdagar kl. 20-24. Frå 8.kl.  
Tonstad Barnelag - torsdagar på  
Tonstadli 
Familiekrik - kontakt Petter Torsteinbø 

Bibelgruppe for ungdom - kontakt 
Ingve Nord-Varhaug og Siv Olaug  
Tonstad 
Bibelgruppe for vaksne - kontakt  
Jørgen og Torhild Tjørhom 
Lovsangsgruppe - kontakt Trine 
Ousdal 
Åpne samtalekveldar - mandagar i 
partallsveker kl 20.00 
 

 

 

 

 
 

 

 

 

 

For mer info, følg oss 

mailto:feriesenter@sageneset.no
http://www.sageneset.no
http://www.sirakvina.no
http://www.tonstadli.no


 
 
 
 
 
 

 

Nærbutikken,  

Tonstad 
 

Åpningstider  

man-fre 08.30 - 20.00  

lørdag 08.30 - 18.00 

 

Tonstadv.17, 4440 Tonstad.  

Telefon 38 37 01 42 

Vi er alltid tilgjengelige  

når dere trenger vår hjelp 

Tonstadvegen 105, 

4436 Gyland 

Vakttelefon 

489 55 200 
Eilif Sandvand Galdal 

91880109 

Oddvard Galdal 

95974136 

www.listerbegravelse.no 
 

Sirdal 
Håndlaft 

Håndlafta hytter og anneks 

Rehabilitering av gamle  

bygninger og laft 

Rehabilitering av skorstein/

pipe (foring)  

Nye peiser og ovner 

Salg av tretjære 

 
Tonstadvn. 1566, 4440 Tonstad 

mob 952 46 098 (Øyvind Moen) 
 

E-post: 

post@oftnb.no 

 

 

Velkommen til å ta  
kontakt med oss!   

 
Telefon: 38 10 92 00 

E-post: kvinesdal@sor.no 

Flekkefjord  

og Treland  

Begravelses-  

byrå 
  

Kenneth Trælandshei  

Strandgt. 38  

4400 Flekkefjord  

Tlf. 38 32 22 27  

Mobiltlf. 950 50 700  

 

Byrået med erfaring  

og lokale tradisjoner  

Døgnvakt  

Den norske kyrkja i Sirdal 
Besøksadresse: Tonstadveien 25 
Postadresse: Pb 133, 4441 Tonstad 
www.sirdal.kyrkja.no    -    post@sirdal.kyrkja.no 
Telefon: 38371600 
 

Sokneprest Rolf Petter Eriksen 
rpe@sirdal.kyrkja.no/48040876 
Kyrkjeverge Henning Huseby Jansen 
hhj@sirdal.kyrkja.no/97633127 
Kyrkjelydsarbeidar Inger Solveig Høyland  
ish@sirdal.kyrkja.no/95202865 
Kyrkjelydsarbeidar May Tone Josdal (vikar) 
mtj@sirdal.kyrkja.no/41334083 
Kantor Kjetil Øygard Eidevik 
koe@sirdal.kyrkja.no/99545299 
 

Tonstad kyrkje 
Tone Marit Bjørnestad, kyrkjetenar og reinhaldar 
 

Lunde kyrkje 
Gunn Siri Ousdal, kyrkjetenar og reinhaldar 
 

Kvævemoen  kapell 
Bjørg Hilde Fidjeland, kyrkjetenar (permisjon) 
Reda Staneviciene, reinhaldar 
 

Haughom kapell  
Dah May Htoo, reinhaldar 
Erling Skaar, kyrkjetenar (vikar) 
 

 

Sirdal sokneråd 
Aud Ingrid Fidjeland, leiar, tlf 976 00 440 
Gunnlaug Seland, nestleiar, tlf 977 95 744 
Tor Arne Liland 
Ingunn B. Tonstad 
Hanne Fodstad 
May Bente Øksendal Ousdal 
1.vara: Einar Samslått 
2.vara: Gerd Åshild Ueland 

DØYPTE 
Tonstad kyrkje 
26.11. Arvid Moen Hompland 
10.12. Torje Feed  
25.12. Christoffer Kvernmo Fintland 
Kvævemoen kapell 
26.11. Karlis Säde 
26.11. Kasper Rait Säde 
14.01. Henrik Almås 
Haughom kapell 
07.01. Samuel Testad Vargas  
 

GRAVLAGDE 
Kvævemoen kapell 
20.12. Tor Kristian Vik 
19.01. Gunnhild Sinnes 
Tonstad kyrkje 
28.12. Signe Marie Josdal Saaler 
 

VIGDE 
Lunde kyrkje 
24.02. Therese Gulbrandsen og  
 Tom Andreas Øvrevåge Østrem 

Slekters gang 

www.facebook.com/ 

kyrkja i Sirdal 
Sirdalsvegen 38, 4376 HELLELAND 
    Telefon: 51 40 24 00 
    E-post: post@lundregnskap.no 

 

 
- Etablering av selskap 
- Fakturering/Lønn/Remittering 
- Tilgang til eget regnskap; gjøre  
   en del av jobben selv 
- Scanne bilag inn i eget regnskap 
- EHF-fakturering 
- Elektronisk innhenting fra Tine 
  og Nortura 



14.mars kl 19.30 

Onsdag e.4.s.i fastetida 

Tonstad kyrkje 

Fastegudsteneste med skrif-

temål og nattverd.  Takkof-

fer til Kirkens SOS i Norge 
 

18.mars kl 11.00 

Maria Budskapsdag 

Tonstad kyrkje 
Familiegudsteneste. Tonstad 

Soul Children deltek. Takk-

offer til Menneskeverd 

Årsfest etter gudstenesta, på 

Tonstad bedehus. Pizza.  
 

29. mars kl 18.00 

Skjærtorsdag 

Tonstad kyrkje 

Gudsteneste med nattverd. 

Takkoffer til Institutt for 

sjelesorg/Modum. 
 

29. mars kl 20.00 

Skjærtorsdag 

Lunde kyrkje 

Gudsteneste med nattverd. 

Takkoffer til misjons-

prosjektet i Ecuador. 
 

30. mars kl 13.00 

Langfredag 

Kvinen turiststasjon 

Friluftsgudsteneste.  

30. mars kl 18.00 

Langfredag 

Kvævemoen kapell 

Familiesamling / påske-

vandring for heile familien. 

Ulike stasjonar i og utanfor 

kapellet, med dei ulike  

hendingane i påska.  

Takkoffer til Kirkens SOS 
 

30. mars kl 19.30 

Langfredag 

Tonstad kyrkje 

Musikkandakt.  

NB: Merk tida. 
 

31. mars kl 13.30 

Påskeaftan 

Kvævemoen kapell 

Familiesamling. Takkoffer 

til KRIK. Sjå eige program 

for Aktivitetsdag Kvæven. 
 

1. april kl 11.00 

1.påskedag 

Tonstad kyrkje 

Høgtidsgudsteneste.  

Korgruppe.  

Takkoffer til misjonspro-

sjektet i Spania.  
 

1. april kl 11.00 

1.påskedag 

Kvævemoen kapell 

Velkomen til  
Kyrkje 

Høgtidsgudsteneste med natt-

verd. Takkoffer til KFUK/M. 
 

2. april kl 19.30  

2.påskedag 

Haughom kapell 

Felleskyrkjeleg gudsteneste 

med nattverd. Takkoffer til  

Israelsmisjonen.  
 

7.april kl 20.00 

Tonstad kyrkje 

Ungdomsgudsteneste. Song 

av Farsund ungdomskor 
 

8. april kl 11.00 

2.søndag i påsketida 

Tonstad kyrkje 

Påskefest! Familiegudsten-

este. Tonstad barnekor. 

Takkoffer til Ung kirkesang. 
 

8. april kl 17.00 

2.søndag i påsketida 

Kvævemoen kapell 

Påskefest! Familiegudsten-

este. Takkoffer til IKO. 
 

10. april kl 19.00 

Kulturkveld på Kulturhuset. 

Tema: «Folkekyrkja si rolle i 

det moderne samfunnet». 

Innleiing ved Tom Magne 

Hetland, i Aftenbladet.  
 

22. april kl 11.00 

4.søndag i påsketida. 

Haughom kapell 

Gudsteneste. Nattverd. 

Takkoffer til kyrkjelydsarb. 
 

29. april kl 11.00 

5.søndag i påsketida 

Tonstad kyrkje 

Gudsteneste. Nattverd. 

Takkoffer til Israelsmisjonen  
 

29. april kl 17.00 

5.søndag i påsketida 

Tonstad kyrkje 

Babysang-gudsteneste.  
 

3. mai kl 17.00 

Torsdag 

Tonstad kyrkje 

Konsert ved Sirdal blanda-

kor. Korsong, allsong.  
 

10. mai kl 11.00 

Kristi Himmelfartsdag 

Sandvand/Eitland 

Friluftsgudsteneste. Ta med 

nistemat og kaffi.  

Takkoffer til  NMS.  
 

 

       Det kan bli endringar.  

Følg med i avisa og på 

www.sirdal.kyrkja.no 

www.facebook.com/kyrkjaisirdal 

eining for kultur og fritid 
Sirdal kommune 

 

www.sirdal.kommune.no 

kultursidene 

vinter 2018 



Lindesnes Trekkspillklubb 
Flott musikk og godt humør - konsert i Sirdal kulturhus 

 

I fleire år har sirdølane Anders Løyning og Jan Inge  

Bakken turnert med Lindesnes Trekkspillklubb. Dei har 

vore på hundrevis av stadar, både i inn– og utland. No er 

det Tonstad og Sirdal kulturhus som står for tur! 

Til saman har trekkspillklubben holdt 2.700 show, dei har 

gitt ut 16 album og 17 DVD filmar. Deriblant Frode Vestad 

sin film som vart vist 8 gonger på NRK. 

Elles har klubben vore på turné i USA 11 gonger, gjennom 

31 statar, og vore på turné i 12 andre land. Dette har 

Lindesnes Trekkspillklubb opplevd sidan starten i 1990. 

 

I Sirdal kulturhus, torsdag 15. mars, får publikum oppleva 

stor speleglede og godt humør, og kanskje vil det òg 

falle ei tåre av og til. Kjende og kjære melodiar står på 

programmet, og det er spesielt kjekt for sirdølane Anders 

Løyning og Jan Inge Bakken å få koma på scenen her 

heima att. 

Torsdag 

15. mars 

kl. 18.00 
Sirdal kulturhus 

Bilete over: 

Anders Løyning og Lindesnes 

Trekkspillklubb ved Operaen i 

Oslo. Foto: Espen Sand. 

 

Bilete under:  

Jan Inge Bakken (ute i  

bassenget) frå speleoppdrag 

i Puerto Rico.  

Foto: Kiem Loland. 

eining for kultur og fritid 

Kjøp av billett: 
 

Kjøp billett på internett: 

www.sirdal.kommune.no  

eller i Servicetorget på  

Rådhuset. 

 

På grunn av stor pågang på 

billettar, så kan ein ikkje  

garantere at det er ledige 

billettar igjen til sals ved døra 

denne kvelden. 



Kyrkje og kultur i Sirdal 20 

eining for kultur og fritid 

Biblioteket vil minne om 

tilbodet hjå Norsk lyd– og 

blindeskriftbibliotek (NLB).  

Her er det gratis utlån av 

lydbøker, som du kan høyra 

på mobil, nettbrett eller PC.   
 

Her er eit stort utval av  

bøker for born, ungdom og 

vaksne. Du kan melde deg 

inn i biblioteket på nlb.no  

Du finn meir informasjon om 

dette på heimesida deira. 

Biblioteket 
 
 

Opningstider: 
 

Tonstad 

Måndag 11.00 - 19.00 

Onsdag 11.00 - 19.00 

Fredag  09.00 - 16.00 
 

Sinnes 

Måndag 17.00 - 20.00 

Torsdag 17.00 - 20.00 

Filmbib 
 

Hugs at du kan låne film frå biblioteket!  

Filmbib lar deg låne norske filmar frå biblioteka i Noreg.  
 

Logg inn med Nasjonalt Lånekort og PIN utstedt av  

biblioteket ditt. Filmbib er ein strømmeteneste frå Norsk 

filminstitutt som gir deg tilgang på norsk kort- og doku-

mentarfilm der du er. Last ned vår app frå App Store eller 

Google Play og sjå film på dine ulike enheter.  

På biblioteket kan du få meir informasjon om dette. 

Pressreader 
 

På biblioteket får du tilgang til over 5000 avisar og maga-

sin frå heile verda. Spør på biblioteket så får du hjelp til å 

koma i gong. 

Påsken 2018 
 

Den beste påskekrimmen 

kan du låne på biblioteket! 

Me har fått inn mange nye 

krimbøker, og minnar om 

opningstidene for påsken: 

 

Måndag 26. mars 

kl. 11.00 - 19.00 

 

Onsdag 28. mars 

kl. 09.00 - 12.00 

 

Vel møtt på biblioteket! 

Lån e-bøker på 

biblioteket 
 

Det har kome ein ny app 

for lån av e-bøker på bibli-

oteket: eBokBib 

Denne appen erstattar den 

gamle bibliotek24.no. 
 

Last ned appen, og logg 

inn med lånenummer og 

pinkode (kontakt oss på 

biblioteket dersom du ikkje 

har dette). På eBokBib.no 

finn du òg meir informasjon 

og instruksjonsfilm.  



Historielaget 

Historielaget ønskjer alle 

vel møtt til Vårfesten i kul-

turhuset, fredag 20. april. 

Foredrag, matservering, 

underhaldning og utlod-

ning. Tema for kvelden er 

Pilt-Ola. Vårfesten er  

kl. 19.00, entré kr. 100,- 

Vel møtt til ein flott kveld på 

museet kor dei gode historiane 

står i sentrum. Forteljingar og 

biletvisning frå ”gamle Kvinen” 

med Magnar Undheim og Per 

Magne Sinnes. Entré kr. 100,- 

Servering av kaffi og lappar. 

Lag og foreningar: 

Har de informasjon som 

de ønskjer at me skal ta 

med her på kultursidene? 

Til dømes faste aktivitetar 

eller arrangement.  

Send inn til: 

gko@sirdal.kommune.no 

Arrangement 
 

Tysdag 13. mars kl. 19.00 / Sirdal fjellmuseum 

Temakveld: Om Kvinen 

 
Torsdag 15. mars kl. 18.00 / Sirdal kulturhus 

Konsert med Lindesnes Trekkspillklubb 

 
Laurdag 31. mars kl. 12.00 - 16.00 / Sirdal fjellmuseum 

Aktivitetsdag på Kvæven 

 
Fredag 6. april (dagtid) / Sinnes skule og Sirdal kulturhus 

Teater: Hva er det for no i do, mon tro? 

 
Tysdag 10. april / Sirdal kulturhus 

Kulturkveld med Kyrkja 

 

 
Fredag 13. april kl. 19.30 / Haughom kapell 

Songkveld med Firkløveren og Sirdalskameratene 

 

Fredag 20. april kl. 19.00 / Sirdal kulturhus 

Vårfest med Historielaget 

 
Onsdag 25. april kl. 20.00 / Sirdal kulturhus 

Eva Cassidy kveld med Sirdal Mad & Viseklubb 

 

Tysdag 8. mai kl. 18.00 / Sirdal kulturhus 

Vårsprell med SMoK 

 
Torsdag 17. mai / Sinnes, Tonstad og Øksendal 

Markering av Nasjonaldagen 

 
Fredag 25. mai kl. 20.00 / Sirdal kulturhus 

Fat 50`s - coverlåtar frå 50-60 og 70 talet. 
Sirdal Mad & Viseklubb 

Sirdal Mad & Viseklubb 

Sirdal Mad og Viseklubb 

inviterar til ”god mat og 

drikke og vakker musikk i 

skjønn forening”. Det er 

konsert om lag 1 gong i 

mnd. Bli medlem i klub-

ben så får du rabatt på 

inngangsbilletten. Sjå meir 

informasjon om klubben 

på deira facebookside. 

Seniordansen 

Kvar tysdag kl. 17.00 til 

19.00 er det Seniordans i 

kulturhuset. Det vert opp-

læring i ulike dansar og 

sosialt samvær. Ein treng 

ikkje ha dansefot for å 

melde seg på, aktiviteten 

er ope for alle, og her er 

veldig god stemning. 

Det er eit monster i do!  

Alma må tisse men tør ikkje;  

ho er i ei skikkelig knipe.  

Heldigvis kjem verdas beste  

monsterjeger henne til unnsetning  

- den fantastiske, den framragande,  

den fryktlause (i følgje seg sjølv): Doktor Do! 
 

"Hva er det for no' i do, mon tro?" er ei frisk og fargerik  

forestilling som gjennom fantasi og leik tek opp temaet 

frykt, som for Alma sin del handlar om å gå på do åleine.  

 

Medan monsteret rumlar i do, dynamitten vert tent og  

brokkolien vert festa til fiskestonga, må Alma og Dr. Do  

saman med borna finne ut korleis dei med hjelp av posi-

tiv tenking og raude og grøne tankar kan klara å møte 

frykta si.  

 

Forestillinga varar i 30 min. og passer for barn på 3-8 år.  

 

 

Forestilling for skular og 

bornehage: 

Teater for born 
 

Fredag 6. april 

Sinnes skule kl. 09.00 

Sirdal kulturhus kl. 12.45 

Forestillinga er laga av Pia 

Aamodt-Løken og Lisa 

Uhlen. Samarbeid med 

psykologspesialist Solfrid 

Raknes. Regissør er Ingvild 

Marie Lien. Foto: Bonsak 

Hammeraas. 



Sirdal Musikk og Kulturskole (SMoK) 
 

Synergi: Kultur, SMoK og ungdomstilbud. 
 

Kommunestyret har gjort vedtak på at enhet for kultur skal spare 900 000 på driftsbud-

sjettet for 2018. Det er ikke gjort noe endelig vedtak som viser de konkrete tiltakene for å 

oppnå dette målet, men inntil videre er det en del usikkerhet rundt planlagte prosjekt 

og arrangement knyttet til enhet for kultur. 
l 
Men, i disse innsparingstider har vi nettopp gjennomført et fantastisk UKM (Ungdommens 

Kulturmønstring). Det var 39 deltagere, fordelt på 14 sceneinnslag og 10 kunstinnslag. 

SMOK har i skrivende stund 155 elevplasser og 105 individuelle elever. 97 av disse er 

barn og unge under 18 år, ikke medregnet barnehagene. Totalt har SMOK ca. 38 % av 

alle barn og unge i skolepliktig alder som elever. Det er mulig at det kan være en sam-

menheng her? At mange barn og unge i kulturskolen kan ha sammenheng med stor 

aktivitet blant barn og unge? At Sirdal har veldig lite av typiske barne- og ungdomspro-

blemer for di vi gir dem meningsfylte alternativer? 

UKM: For elevene i Kulturskolen, er det utrolig verdifullt å få være på en arena som ikke 

er 100% styrt av SMOK-ansatte. På UKM må de gå veien selv. De må selv velge innslag, 

samarbeide med andre, eller jobbe alene, finne ut hva de ønsker å oppnå, og selv mel-

de seg på. Skal man oppnå noe som helst, må man først og fremst selv velge det. Her 

har UKM en umåtelig viktig rolle. Det er de unge selv som tar initiativet til det som skal 

skje, og enda viktigere – de jobber selv fram resultatet. Lille Sirdal har flere ganger hatt 

unge som har kommet helt til landsmønstringen. Det er en bragd av en kommune med 

et folketall på ca. 1850 innbyggere. Vi har også hatt vinnere av «Drømmestipend» (igjen 

en nasjonal konkurranse) de siste årene.  

I utgangspunktet er det ungdomsarbeideren i kommunen som har hovedansvar for 

gjennomføringen av UKM.  Denne stillingen er dessverre for tiden satt på vent i påvente 

av hva konsekvensene av innsparingene blir. SMOK har i alle år vært bidragsyter med 

instrumenter, utstyr, rigging og gjennomføring av arrangementet. Dermed fikk vi i år en 

større del av arrangementet enn vi vanligvis har hatt. Det går for å redde arrangemen-

tet i en prekær situasjon, og det er mulig fordi ungdomsarbeideren og kulturkontoret 

allerede har organisert mye av det som måtte gjøres på forhånd. Det er likevel ikke en 

god løsning at man på mindre enn 1 mnd. varsel skal snu organiseringen av et såpass 

stort arrangement. Det skaper mye usikkerhet og frustrasjon. Men her er vi ved sakens 

kjerne: Sirdal har lite ungdomsproblematikk sammenlignet med andre kommuner.  

Dette har selvsagt flere årsaker, men velfungerende organisasjoner i form av ungdoms-

råd, elevråd, ungdomsklubb, UKM, Idrettslag, kulturskole, ulike kor og så videre, er en 

viktig nøkkel. 

SMOK har for tiden stor aktivitet. Vi har mange tilbud som har vært lenge, og stor opp-

slutning. Vi tester også ut noen nye tilbud hvert år for å se om det er mer dere ønsker av 

oss. Det er også viktig at dere søker på annet, eller mailer oss om det er tilbud vi ikke har 

som dere ønsker. Vi kan ikke love at vi får til alt, men vi lover å prøve.   

Minner også om søknadsfristen for SMOK til Høstens tilbud er 25.05.18.   

Mvh  Kaare Lauridsen, Kulturskolerektor. 

Sirdal  
Turistinformasjon 
 

 
Turistinformasjonen er 

plassert på Sirdal fjell-

museum, Kvæven. 

 
Opningstider (t.o.m. 1. april): 

Alle dagar kl. 09.00 - 16.00 

Kafé lør/søn kl. 11.00 - 15.00 

 

Velkomen til oss! 

Aktivitetsdagen er eit 

samarbeid mellom: 

Sirdal Sokneråd, Sirdal 

Historielag, Sirdal Husky-

farm, Sirdal fjellmuseum/

Sirdal kommune, Sirdal 

Skilag, Sirdal Fjellgolf og 

Kvæven Minigård. 

Laurdag 

31. mars 

kl. 12.00 
Kvæven 



Søndag 11. mars kl. 19.00 Søndag 18. mars kl. 19.00 

Fredag 23. mars kl. 17.00 

Onsdag 28. mars kl. 17.00 

Fredag 23. mars kl. 19.00 

Onsdag 28. mars kl. 19.30 

Onsdag 21. mars kl. 19.30 

Søndag 11. mars kl. 17.00 

Film er best på kino! 

Se alltid oppdatert  

kinoprogram og kjøp 

billett på: 
 

www.filmweb.no/sirdalkino/ 

Onsdag 14. mars kl. 19.30 

Søndag 25. mars kl. 17.00 

Mandag 2. april kl. 17.00 

Søndag 25. mars kl. 19.00 

eining for kultur og fritid 

Ordførerens spalte 
Ordfører Thor Jørgen Tjørhom, 
skriver litt om det som skjer i 
kommunen vår. 
 

Vinteren 2018 
 

Vinteren er en viktig tid for næ-
ringen, og tilstrømmingen til kom-
munen har vært god så langt.  
Sirdalsløyper har presentert fan-
tastiske løyper helt fra romjulen 
av, til stor glede for innbyggere og 
tilreisende. Skiløyper er et av de 
viktigste produktene for Sirdal, 
mange er opptatt av disse og jeg 
møter stadig folk som gir gode 
tilbakemeldinger på løypetilbudet.  
Her gjør selskapet en fantastisk 
jobb, og løypekjørerne legger sin 
sjel i og presenterer best mulig 
traséer og spor. 
Det var synd at vinterferien til våre 
naboer i vest blåste litt bort, med 
stengte veier og rasfarer i terreng-
et. Naturen er lunefull, og minner 
oss stadig om de forbehold vi må 
ta. 
 

Brøytemannskapene har så langt 
i vinter hatt en meget travel og 
utfordrende tid, det har vært mye 
snø fra sør til nord. Heller ikke i 
Tonstad-området har vi sluppet 
unna snømåking, slik har disse 
«sysler» blitt godt fordelt i hele 
dalen. Det har blitt meg fortalt, 
«denne snøen har vi ikke bruk for 
her nede», men jeg tipper det er 
greit med stabile forhold for skigå-
ing i hele kommunen, og dette er 
jo bare positivt. 
 

Det har vært stor deltakelse og 
aktivitet på lysløype-karuseller 
både på Feed og Tjørhom.  

Sirdalsløyper har presentert veldig 
flotte løyper - til glede for innbyggere 

og besøkende. 

Her samles masse folk, og det er 
viktige aktiviteter og er med på å 
skape gode møteplasser i dalen. 

Brøytemannskapene har hatt en travel 
og utfordrende vintersesong. 

Det er også en kjent sak at kom-
munen har stor innpendling av 
arbeidstakere til kommunen, og vi 
har liten arbeidsledighet.  
Da blir det store spørsmålet, hva 
er de gode virkemidlene som skal 
til, for å få flere til å bosette seg i 
kommunen? Folketallsvekst er det 
viktigste målet på en positiv sam-
funnsutvikling, og der må vi alle 
bidra til å være positive «ambass-
adører». 
 

Ønsker dere alle gode dager i den 
hvitkledde Sirdalsnaturen, til gle-
de og utfoldelse for kropp og sjel.                 
 
Her med noen fine bilder av barn 
og ungdom i deltakelse på vinte-
rens skikaruseller på Feed og 
Tjørhom. 

 
 

Thor Jørgen Tjørhom 
-Ordfører- 

Utover høsten og vinteren har det 
blitt lagt ned et godt arbeid i utar-
beidelsen av en ny kommunepla-
nens samfunnsdel.  
Dette er en overordnet plan for 
politisk styring, og skal gi føringer 
for kommunens tjenesteyting og 
samfunnsutvikling. I den forbindel-
se har Østlandsforskning utredet 
en rapport om «betydningen av 
turistnæring/fritidsboligutbygg-
ingen» for Sirdal kommune.  
Denne slår fast at tre fjerdedeler 
av reiselivskonsumet, er essensi-
elt for næringslivet i kommunen, 
for bedriftenes omsetning og sys-
selsettingen. I tillegg er det en 
rekke ringvirkninger fra turismen/
fritidsboligutbyggingen som er 
positive for befolkningen i form av 
bedre kommunale tjenester.  
Videre blir det slått fast at Sirdal 
kommune er en kraft- og reiselivs-
kommune som har utviklingspo-
tensial i reiselivsektoren. 

KBS 3037 

Frå Fotograf T. Dahl  
Det er framleis mange bilete i samlinga til T. Dahl som ein 

ikkje har funne opplysningar til. Kjenner du att nokon eller 

noko på desse bileta? Eller har du anna nyttig informa-

sjon?  Då kan du ringe inn til oss på kulturkontoret,  

tlf.: 38 37 90 70 eller e-post til: gko@sirdal.kommune.no 

Sirdal kommune 

www.sirdal.kommune.no KBS 3047 

KBS 3048 


